
Gangashtakam 10

గఙ్గాష్టకమ్   ౧౦

శ్రీగణేశాయ  నమః ।
గిరిరాజసుతాం వితులాం వితతాం త్రిదశైర్మహితాం   వియతః పతితామ్ ।
కలుషై రహితాం నరదేవహితాం ప్రణమామి  సితాం వహుసత్త్వయుతామ్ ॥ ౧॥
అతిపూతగతామృషిరాజనతాం భువనప్రథితామభిజాతచితామ్  ।
మునిమానినుతాం మనుజైరమితాం  ప్రణమామి  సితాం మునివక్రమితామ్  ॥౨॥
శివశీర్షగతాం  కలనాదయుతాం భుజగేన నుతామజవిష్ణుహితామ్  ।
అవిగీతమతాం కృతసిన్ధురతాం  ప్రణమామ్యమృతాం  హరిపాదమృతామ్ ॥ ౩॥
జననీవినతాం సురహస్తిగతాం దనుజైరజితాం  తపసా విజితామ్ ।
జలదానరతాం దయయా విదితాం ప్రణమామ్యమృతాం  బహుభాగ్యయుతామ్ ॥ ౪॥
శ్రుతిసారమితాం  స్మృతిషు ప్రథితాం  కలిదోషకృతాం శరణం ప్రచితామ్  ।
ఘృతదేవహుతాం గుణిభిః ప్రణతాం  ప్రణమామ్యమృతాం  బహుభాగ్యయుతామ్ ॥ ౫॥
జనతాకులితాం బహుధా లలితాం కృతరమ్యరుతాం శమనాదినుతామ్ ।
నరలోకగతాం పరమార్థయుతాం  ప్రణమామ్యమృతామపరాధిహితామ్  ॥౬॥
బహువేణియుతాం జలజానహతాం యతిభిర్మిలితామధికాశి శితామ్ ।
స్ఫటికోపమితాం స్తుతిగీతిమతాం ప్రణమామ్యజితామధిరాజనతామ్  ॥ ౭॥
సకలాసుహితాం సతతావహితాం కుణపైః  పిహితాం చికురావచితామ్ ।
విహగధ్వనితాం విధిపాత్రమతాం  ప్రణమామ్యజితాం  శ్రుతిసంప్రథితామ్   ॥౮॥
ఇతి రవీన్ద్రకుమార  సిద్ధాన్తశాస్త్రి   కృతం గఙ్గాష్టకం   సమ్పూర్ణమ్  ।

